
ᐅᓇ ᐃᐅᕆᑲ ᖁᑎᒃᑐᕐᒥᐅᑦ ᓯᓚᓐᓂᐊᕐᕕᖓ ᑕᒫᓃᑦᑐᖅ ᐃᓂᖃᖅᑐᖅ ᐅᑭᐅᖅᑕᖅᑐᒥ 
ᓴᓂᖓᓂ ᓯᓕᑐᓕ ᑲᖏᖅᓱᐊᓂ, ᐅᐊᖕᓇᖓᓂ ᐱᓇᖕᓇᖓᓄ ᖄᖓᓂ ᕚᓯᐊᒻ ᓄᕗᐊ,   
ᐊᐅᓱᐃᑦᑑᑉ ᕿᑭᖅᑕᖓᓂ, ᓄᓇᕗᑦ ᑕᐃᑲᓂ ᑲᒪᒋᔭᐅᔪᖅ ᓄᓇᓐᖑᐊᑎᒍᑦ  
79o59’41”ᐅᐊᖕᓇᖓ ᐊᒻᒪᓗ 85048’48”ᐱᓇᖕᓇᖓ.   
 
ᐅᓇ ᐃᐅᕆᑲ ᖁᑎᒃᑐᕐᒥᐅᑦ ᓯᓚᓐᓂᐊᕐᕕᖓᑕ ᐃᓂᖓ ᐃᓂᒋᔭᐅᔪᖅ ᒐᕙᒪᑐᖃᒃᑯᓂᑦ 
ᓄᓇᖁᑎᒋᔭᐅᔪᖅ ᓈᓴᐅᑖ 1021 ᓄᓇᖓ 1125 ᐊᕙᓗᐊ. ᐅᓇ ᓯᓚᓐᓂᐊᕐᕕᒃ 
ᐊᐅᓚᑕᐅᔪᖅ ᐊᕙᑎᓕᕆᔨᒃᑯᓂᑦ ᑲᓇᑕᒥ ᓯᓚᓐᓂᐊᕐᑎᒃᑯᑦ ᑕᐃᒪᖓᓂᑦ ᐊᐃᕆᓕ 7, 
1947.  
 
ᐅᓇ ᐱᔾᔪᑎᓪᓗᐊᑕᖓ ᑕᐃᑲᓂ ᐃᐅᕆᑲ ᓯᓚᓐᓂᐊᕐᕕᖓ ᓄᐊᑦᑎᓗᑎᒃ ᓯᓚᐅᑉ 
ᖃᓄᐃᓐᓂᖓᓂᒃ ᐃᓄᓕᒫᑦ ᓯᓚᓐᓂᖅᓯᒪᔪᓂᒃ ᑐᓴᕐᓂᐊᕐᒪᑕ. ᐊᒻᒪᓗ, ᐅᓇ ᐃᐅᕆᑲ 
ᓯᓚᓐᓂᐊᕐᕕᖓ ᐃᑲᔪᖅᓯᓲᖅ ᐅᑭᐅᖅᑕᖅᑐᒥ ᑎᖕᒥᓲᓂᒃ ᖃᖓᑕᓲᓂ. ᐃᐅᕆᑲ 
ᐃᓂᒋᔭᐅᕙᖕᒥᔪᖅ ᐊᓯᖏᓐᓄᑦ ᖃᐅᔨᓴᖅᑐᓕᕆᔨᒻᒪᕆᖕᓄᑦ ᖃᓄᐃᓕᐅᑕᐅᔪᓄᑦ 
ᖁᑎᒃᑐᕐᒥᐅᓂ, ᖃᓄᕆᑦᑐᑐᐃᓐᓇᐃᑦ ᕿᓂᕆᐊᖅᓯᒪᔪᑦ ᐱᓕᕆᐊᒃᓴᐃᑦ ᐊᒻᒪᓗ ᐃᓛᓐᓂᒃᑯᑦ 
ᐳᓛᖅᑐᖃᓲᖅ. 
 
ᐊᕙᑎᓕᕆᔨᒃᑯᑦ ᑲᓇᑕᒥ ᑐᓂᓯᓯᒪᔭᖓ ᑕᒪᕐᒥᒃ ᓇᐸᔪᓂᒃ ᐃᑲᔫᑎᑦ ᖃᓄᐃᓕᐅᖅᑕᐅᔪᓂ 
ᐃᐅᓕᑲᒥ. ᐅᓇ ᐃᓚᖃᖅᑐᖅ ᑐᔪᕐᒥᕖᑦ, ᐅᖅᓱᐊᓗᖃᐅᑏᑦ, ᖃᐅᒻᒪᖁᑎ, ᓄᓇᓯᐊᑎᑦ, 
ᑎᖕᒥᓲᓄᑦ ᖃᖓᑕᓲᓄᑦ ᒥᑕᕐᕕᖕᒥᒃ, ᐅᓇᑕᖅᑐᒃᓴᓄᑦ ᓂᕿᓕᐅᕐᕕᒃ, ᐊᒻᒪᓗ ᐃᒪᖃᕐᕕᒃ 
ᐊᓇᕐᕕᖃᖅᖢᓂᓗ. 
 
ᐅᓇ ᐊᕐᕌᒍᒥ ᐅᓂᒃᑳᖓ 2014 ᑐᓂᔭᐅᔪᖅ ᐊᕙᑎᓕᕆᔨᒃᑯᓄ ᑦᑲᓇᑕᒥ ᒪᓕᑦᑎᐊᕐᓂᐊᕐᒪᑕ 
ᐊᑐᖁᔭᐅᔪᓂᒃ ᑕᐃᑲᓂ ᐃᐅᕆᑲ ᐃᒪᖓᓄᑦ ᓚᐃᓴᓯ ᐅᓇᓗ ᓄᑖᖑᖅᓯᒪᔪᖅ 2011, 
ᐊᕐᕌᒍᓄᑦ 5, ᑖᒃᑯᓇᖓ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᖏᑦ. 
ᐅᓇ ᐱᔾᔪᑖ ᐅᓂᒃᑳᖅ ᐅᖃᐅᑎᓗᒋᑦ ᐊᒻᒪᓗ ᒫᓐᓇᒨᖓᓕᕐᑎᓪᓗᒋᑦ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏ ᐊᒻᒪᓗ ᑕᒪᕐᒥᒃ ᐊᑑᑎᔪᑦ ᑎᒥᐅᔪᑦ, ᑕᒪᐅᓐᓇ ᐊᐅᓚᑕᐅᔪᓂᒃ 
ᑕᐃᑲᓂ ᐃᐅᕆᑲ 2014 ᐊᑑᑎᔪᑦ ᐱᔾᔪᑕᐅᔪᓂ ᐃᒪᓕᖏᓐᓄᑦ ᓚᐃᓴᓯᖓᓄᑦ. ᐅᓇ 
ᐊᕐᕌᒍᒥ ᐅᓂᒃᑳᖓ ᐅᖃᐅᓯᖃᖅᑐᖅ ᐊᒡᒋᖅᑐᓂᒃ ᓯᕗᓂᒃᓴᑦᑎᓂ ᐱᓕᕆᐊᒃᓴᓂᒃ 
ᑲᔪᓯᑦᑎᐊᖁᓪᓗᒍ ᐃᖏᕐᕋᑎᑦᑎᓂᕗᑦ ᐃᐅᕆᑲᒥ ᐅᑯᐊᓗ ᐱᖁᔭᖃᖅᑎᑕᐅᔪᑦ ᐊᑖᒍᑦ 



ᐃᒪᓕᕆᓂᕐᒥ ᓚᐃᓴᓯᖓᓄᑦ ᑖᒃᑯᐊᓗ ᐊᕙᑎᓕᕆᔨᒃᑯᑦ ᑲᓇᑕᒥ ᐋᕿᑦᑎᐊᕐᓂᐊᖅᑕᖏᑦ 
ᐊᔾᔨᒌᓐᖏᒍᑎᔪ ᐅᖃᖅᑕᐅᓯᒪᔪᑦ ᑕᐃᑲᓂ 2014 ᐃᓄᓕᕆᔨᑐᖃᒃᑯᓂ ᖃᐅᔨᓴᖅᓯᓪᓗᑎᒃ 
ᐃᒡᓗᓂᒃ ᐅᓂᒃᑳᖓᑦ. 


